
gschoppet het. Er haig ebe gforchtet, es chonnt si bos iiblen und 1 dim
Fal weers allwdg um s Bai gscheh. Drum het er vorfer all wider uufgschnit-
ten und so Gasen ynegstopft, wils vo innehar miiess haile, wien er gsait het.
J4, i ha vill mitgmacht dai Zytt. Und wenn mi der Dokter wider under-
hinds gha het, han i bim Uuusezie vo der olte Gase, wo ammet voll Bluet
und Aiter gsi isch, oder bim Uusbrenne vom wilde Flaisch mit Hoéllestai
lut gschroue. Ainisch het der Dokter gfrogt, 6bs denn dawag wehtiiei. «Jo!»
han i brijelt. Do het er abgwehrt: «Iez liegsch aber s Blau vom Himmel
obenabe!» Und i ha druufgee: «Weles?» Der Dokter, der Vatter und
d Mueter hai uusegluegt und niit as e sackgraue Himmel gwahrt, nit e
Fingernagel Blaus!

Und wie duss, ischs au immer inne grau gsi.

Mys Loch het und het nit wolle haile. Mer hai Wienecht und Neu-
johr gha — und der Dokter het ainewdg no all Wuche miiesse cho. Es het
zwor afen a f6if Meter Gase glingt. Aber weh hets glych to, wenn 1 uf im
Bett wie uf ime Schrage glige bi. Und die Langizytt taguus, tagy! Me
hitt chonne verzwyfle!

Zem Gliick het mi d Salwyde wider a s Labe gmahnt.

Si isch frylig all no truurig vor im Pfdischter gstande, und ihri
Escht sy wie grupfti Base dur d Luft gfahre. Ainewdg han i ammet a
Saft dankt und wie da Stiacke doch Wurze triben und uusgschlage het.

Wos derno wider gmerzelet het und e warme Luft iiberyne cho isch,
het mer d Salwyden allbott am Pfiischter popperlet, i sell uuftue und
luege. J4a, d Wulche sy dervoghiischtet wie gstoikt. Blaus het si viireglo.
D Sunn het gschinnen und alles verguldet. Au ischs mer gsi, d Salwyde
streck si und woll mer iiber e Sinze zuechliiiisle: «He, s goht obsi, s goht
der guete Zytt ergege?»

Es isch wiirklig obsi gange — duss und dinn. Wo d Salwyden afen
ihri eschte Biiseli zem Pfiischter y spienzlet, fahrt juscht der Dokter a. Er
nimmt mi gly underhdands und sait derno: «Sodenn, iez mag mes ohni
Gase gmache. Es hailt schon — und lot allwidg niit zrugg. De darfsch
wider ummespringe. Numme niimm iiber e Hag!»

Nii, iber e Hag bin 1 niimm. Aber zu der Salwyde bin i no méngisch
gange. Ainisch, wo grad niem umewag gsi isch, han i se sogar umarmt
und fescht driickt: «Gill, au s Bluet isch e Saft. Und au bi dam chas wider
guet wirde, wenn dai gheimi Chraft will, ass so oppies wien es Wunder
gscheht.»

(Urdruck) Traugott Meyer

Wunsch

I wiinsche-n Eu mit ganzer Chraft

vo Hirze, was Ech Freud verschafft:

All Tag es bitzli Siinneli —

es Schliickli vom Jungbriinneli,

im Jdnner scho en Friiehligstraum.

Voll Bluescht sei Eue Libesbaum!
M. Bolliger-Bircher

